
Odredbama člana 207. Zakona o carinskoj politici u Bosni i Hercegovini 

(„Službeni glasnik BiH“, broj 58/15), propisani su slučajevi oslobađanja od plaćanja 

uvoznih i izvoznih dažbina (carinske povlastice). Odlukom o uslovima i postupku 

ostvarivanja prava na oslobađanje od plaćanja uvoznih i izvoznih dažbina 
(„Službeni glasnik BiH“, broj 24/18) propisuju se uslovi i postupak ostvarivanja 

prava na oslobađanje od plaćanja uvoznih dažbina pri puštanju robe u slobodan 

promet u slučajevima propisanim članom 207. tačka a) Zakona o carinskoj politici u 

Bosni i Hercegovini i ograničenja u pogledu raspolaganja robom koja je oslobođena 

od plaćanja uvoznih dažbina, kao i za oslobađanja od plaćanja izvoznih dažbina pri 

izvozu. 

 

U Bosni i Hercegovini trenutno nisu propisane izvozne dažbine, a od plaćanja 

uvoznih dažbina oslobađa se: 
1. Oprema koja predstavlja ulog stranog lica 

2. Oprema za proizvodnju 

3. Roba za vojne i policijske snage i kazneno- popravne ustanove 

4. Roba za deminiranje 

5. Roba za projekte obnove i rekonstrukcije 

6. Oprema za organe civilne zaštite i vatrogastva 

7. Lična imovina fizičkog lica koje prenosi svoje uobičajeno prebivalište iz druge 

države 

8. Roba koja se uvozi povodom sklapanja braka 

9. Lična imovina naslijeđena u drugoj državi 

10. Školska oprema, obrazovni materijali i povezani predmeti domaćinstva 

11. Roba zanemarive vrijednosti 

12. Pošiljke koje fizičko lice šalje drugom fizičkom licu 

13. Proizvodna sredstva i druga oprema koja se uvozi u svrhu prenosa djelatnosti iz 

druge države 

14. Proizvodi koje poljoprivrednici iz Bosne i Hercegovine  dobiju na posjedima koji se 

nalaze u drugoj državi 

15. Sjeme, gnojivo i proizvodi za obrađivanje zemlje i usjevi koje unose poljoprivredni 

proizvođači iz drugih država 

16. Roba koja se nalazi u ličnom prtljagu putnika 

17. Obrazovni, naučni i kulturološki materijali, naučni instrumenti i uređaji 

18. Laboratorijske životinje i biološke ili hemijske materije namijenjene za naučno 

istraživanje 

19. Terapeutske supstance ljudskog porijekla i reagensi za određivanje krvne grupe i 

vrste tkiva 

20. Instrumenti i uređaji namijenjeni za medicinsko istraživanje, medicinsko 

dijagnostikovanje ili liječenje 

21. Referentne supstance za kontrolu kvaliteta medicinskih proizvoda 

22. Farmaceutski proizvodi koji se koriste na međunarodnim sportskim događajima 

23. Roba za humanitarne organizacije 

24. Roba za potrebe slijepih lica 

25. Roba za potrebe drugih hendikepiranih lica 

26. Roba za žrtve nesreće 

27. Putnički automobil koji uvozi invalidno lice 

28. Odlikovanja i priznanja 

29. Pokloni primljeni u okviru međunarodnih odnosa 

30. Roba namijenjena monarsima ili šefovima države 

31. Roba uvezena u promotivne svrhe 

32. Roba koja se uvozi za ispitivanje, analizu ili testiranje 

33. Pošiljka poslana organu koji štiti autorska prava ili industrijska i komercijalna 

patentna prava 

34. Turistička informativna literatura 

35. Razni dokumenti i predmeti 

36. Pomoćni materijali za utovar i zaštitu robe tokom prevoza 

37. Slama, krma i hrana za životinje tokom prevoza 

38. Gorivo i mazivo u drumskim motornim vozilima i posebnim spremnicima 

39. Materijali za gradnju, održavanje ili ukrašavanje spomen ploča ili groblja za žrtve 

rata 

40. Kovčezi, pogrebne urne i ukrasni pogrebni predmeti 

41. Oslobađanje po osnovu međunarodnog sporazuma 

 

VIŠE INFORMACIJA NA LINKU 

Zakon o akcizama u BiH ("Sl. glasnik BiH", br. 49/09, 49/14, 60/14, 91/17 i 50/22) 

 
Od plaćanja akciza oslobođeni su sljedeći akcizni proizvodi: 

1. Proizvodi koje se izvoze, na osnovu carinske isprave kojom se dokazuje da su 

proizvodi izvezeni iz BiH na propisan način; 

2. Proizvodi koji se isporučuju u bescarinske prodavnice radi prodaje putnicima koji 

odlaze u inostranstvo; 

3. Proizvodi koji se uvoze, unose ili primaju iz inozemstva, a koji su po carinskim 

propisima oslobođeni od plaćanja uvoznih dažbina.  Ovo oslobađanje odnosi se i na 

akcizne proizvode koji se uvoze za potrebe diplomatskih i konzularnih 

predstavništava i njihovog osoblja, po principu reciprociteta, ako je to regulisano 

međunarodnim ugovorima čiji je potpisnik bih, kao i na uvoz za potrebe lica koja su 

po osnovu opšteg okvirnog mirovnog sporazuma za mir u bih i aneksa uz taj 

sporazum, te ratifikovanih međunarodnih ugovora i konvencija, oslobođeni od 

plaćanja ove vrste poreza, pod uslovom da je bih obavezana da obezbjedi da takvi 

proizvodi ne budu opterećeni indirektnim porezima; 

4. Proizvodi koji se isporučuju diplomatskim i konzularnim predstavništvima i 

njihovom osoblju, po principu reciprociteta, a na osnovu akta ministarstva vanjskih 

poslova bosne i hercegovine (potvrda o reciprocitetu, odnosno potvrda da je 

oslobađanje predviđeno međunarodnim ugovorom); 

5.  proizvodi koji se isporučuju licima koja su po osnovu općeg okvirnog sporazuma za 

mir u bosni i hercegovini i aneksa uz taj sporazum, te ratificiranih međunarodnih 

ugovora i konvencija oslobođeni od plaćanja ove vrste poreza; 

6. Gorivo za avione i brodove u međunarodnom saobraćaju; 

7. Uvoz i/ili isporuka alkohola koji se koristi kao repromaterijal za proizvodnju 

alkoholnih pića i voćne prirodne rakije, licu registrovanom kod uio za proizvodnju 

istih. 
Pravo na povrat uplaćene akcize imaju: 

1. Fizička i pravna lica koja koriste lož-ulje za zagrijavanje stambenih i poslovnih 

objekata i objekata za poljoprivrednu proizvodnju (staklenici i plastenici) imaju 

pravo na povrat akcize plaćene na lož-ulje pod uslovima propisanim zakonskim 

propisima kojima je regulisana ta oblast; 
2. Preduzetnik i pravna lica koja koriste alkohol za proizvodnju lijekova i/ili u 

medicinske svrhe, kao i etil alkohol koji koriste kao repromaterijal u proizvodnji 

sredstava za čišćenje i pranje, kozmetičkih proizvoda i ostalih proizvoda na koje se 

ne plaća akciza imaju pravo na povrat uplaćenog iznosa akcize; 
3. Pravno lice koje je izvezlo akcizne proizvode za koje je prethodno plaćena akciza 

ima pravo na povrat uplaćenog iznosa. 
 

VIŠE INFORMACIJA NA LINKU. 

Zakon o politici direktnih stranih ulaganja u BiH („Službeni glasnik BiH“, broj 

4/98, 17/98, 13/03, 48/10 i 22/15) 

 

Agencija za unapređenje stranih investicija (FIPA) je agencija osnovana od strane Vijeća 

ministara BiH sa cilјem da postojeće investitore podstakne na nova ulaganja i širenje 

poslovanja, ali i da istovremeno privuče nove strane investicije. Kako bi se podstakao 

ekonomski razvoj države Agencija učestvuje u predlaganju mjera za unapređenje poslovnog 

ambijenta kroz istovremenu saradnju sa institucijama i investitorima. Na osnovu studija koje se 

izrađuju investitorima se pružaju informacije o prednostima investiranja u BiH. U skladu sa  

 

Zakonom o politici direktnih stranih ulaganja u BiH stranim investitorima se garantuje: 

1. Nacionalni tretman,  

2. Pravo da radi obavlјanja poslovnih aktivnosti na prostoru BiH otvore račun kod bilo 

koje poslovne banke u domaćoj ili slobodno konvertibilnoj valuti; 

3. Pravo da zapošlјavaju strane državlјane ukoliko nije drugačije određeno zakonima o 

radu i uselјavanju u BiH,  

4. Zaštita od nacionalizacije, eksproprijacije, rekvizicije i mjera sa jednakim učinkom; 

Ove mjere se mogu preduzeti samo u slučaju kada je to u javnom interesu uz 

primjerenu naknadu,  

5. Ista vlasnička prava nad nekretninama kao i bosansko-hercegovačkim pravnim 

subjektima,  

6. Pravo da vrše transfer dobiti koja nastane kao rezultat njihovog ulaganja u BiH u 

inostranstvo u slobodno konvertibilnoj valuti.  

7.  

Sva prava koja imaju investitori po ovom Zakonu ne mogu se ukinuti ili poništiti stupanjem na 

snagu novih zakona ili podzakonskih propisa. Ako su naknadno doneseni propisi povolјniji za 

investitore oni imaju pravo da biraju režim koji će biti mjerodavan za njihovo ulaganje. 

 

Zakon o slobodnim zonama BiH („Službeni glasnik BiH“, broj 99/09)  

 

Slobodne zone u BiH dio su carinskog teritorija Bosne i Hercegovine i imaju status pravne 

osobe. U skladu sa  Zakonom o slobodnim zonama BiH, osnivač slobodne zone može biti 

jedna ili više domaćih ili stranih pravnih i fizičkih lica koje su registrovane u BiH. Korisnici 

slobodne zone ne plaćaju PDV i uvozna davanja na opremu koja će se koristiti za proizvodnju. 

Ulaganja u slobodne zone, transfer dobiti i prijenos ulaganja su slobodni. Osnivanje slobodne 

zone je ekonomski opravdano ako se na osnovu priloženog elaborata o ekonomskoj 

opravdanosti osnivanja slobodne zone i drugih priloženih dokaza može ocijeniti da će 

vrijednost robe, koja se izvozi iz slobodne zone, preći najmanje 50% ukupne vrijednosti 

proizvedene robe koja napušta slobodnu zonu u periodu od 12 mjeseci. 

